
95. stjórnarfundur Bergrisans bs. 
14.9.2026 
 
Staðsetning: Ráðhús Árborgar. 
 
Fundur hófst klukkan 13:00. 
 
Fundinn sátu: Bragi Bjarnason, Eggert Valur Guðmundsson, Guðmundur Finnbogason og Ingimar 
Guðmundsson. Elliði Vignisson var á Teams. 
Frá Bergrisanum voru Bjarki R. Kristjánsson, skrifstofustjóri, og Íris Ellertsdóttir, verkefnastjóri. 
 

Dagskrá 

1. Fundargerð þjónusturáðs 
Verkefnastjóri kynnir fundargerð þjónusturáðs númer 201. Eftirfarandi er lagt fram til frekari umræðu: 
 

1.a. Áherslur í starfsemi þjónusturáðs haustið 2026 (mál nr. 2-201) 
Verkefnastjóri fór yfir áherslur í starfi þjónusturáðs haustið 2026. Rædd var sérstaklega beiðni eigenda 
Birkihóla 14 um skjólvegg milli Birkihóla 14 og 16. Er það mat þjónusturáðs að skjólveggur gæti bætt gæði 
þjónustu notenda í Birkihólum 16 en vafi er á því hvort það ætti að vera á lóðarmörkum eða nær húsi og 
hver beri kostnað af því. Er starfsmönnum Bergrisans falið að svara eigendum Birkihóla 14 og fá nánari 
útfærslu á þeim framkvæmdum sem þau vilja fara í sem og kanna vilja eiganda Birkihóla 16 um 
kostnaðarþátttöku í verkefninu. Þá verði jafnframt metið í vetur hvernig útfærsla á skjólvegg myndi best 
henta þeirri þjónustu sem veitt verður í Birkihólum 16. 
 

1.b. Umsögn vegna fyrirhugaðra breytinga á lögum nr. 38/2018 (mál nr. 3-201) 
Verkefnastjóri kynnti umsögn sem var send inn vegna fyrirhugaðra breytinga á lögum nr. 38/2018. Stjórn 
felur verkefnastjóra að fylgja málinu eftir. 
 

1.c. Beiðni um breytingu á skipulagi- VISS Þorlákshöfn (mál nr. 5-201) 
Óskað er eftir að breyta skipulagi á VISS í Þorlákshöfn með því breyta 55% starfshlutfalli stuðningsfulltrúa 
í starfsheiti þroskaþjálfa frá og með 01.10.2026. Fyrirkomulagið er í takt við þróun skipulags annarra VISS 
úrræða og þeirrar áherslu í málaflokknum að auka viðmið um fagmenntun. Þroskaþjálfi nýtist við að styrkja 
innra faglegt starf á VISS á kerfisbundinn hátt.  
 
Launakostnaður á VISS mun aukast um 43 þúsund kr. á mánuði auk launatengdra gjalda við þessa 
breytingu. 
 
Stjórn staðfestir niðurstöðu þjónusturáðs og samþykkir breytinguna. 

1.d. Beiðni um breytingu á fyrirkomulagi þjónustu og fjölda stöðugilda frá og með 
áramótum 2026/2027 - VISS Hvolsvelli (mál nr. 6-201) 

Á síðustu árum hafa umsvif starfsemi VISS á Hvolsvelli aukist til muna, en m.a. hefur starfsmönnum fjölgað 
mikið síðustu ár og eru þeir nú 16 talsins. Þessi þróun kallar á endurskoðun á starfsemi VISS þegar kemur 
að nýtingu húsnæðis, vinnutíma starfsmanna og fjölda stöðugilda leiðbeinenda. 
 
Framkvæmdastjóri félags- og skólaþjónustu Rangárvalla- og Vestur- Skaftafellssýslu og deildarstjóri VISS 
leggja til að vinnutími starfsmanna verði skipt upp, annars vegar fyrir hádegi og hins vegar eftir hádegi, og 
að stöðugildi fari úr 2,358 í 4,358 frá og með næstu áramótum. Er það kostnaðarauki um 1,4 mkr á mánuði. 
 
Stjórn frestar afgreiðslu málsins og felur verkefnastjóra að greina mönnun á Viss að teknu tilliti til 
þjónustuþarfar. 
 
Stjórn staðfestir fundargerð þjónusturáðs að öðru leyti. 
 

2. Breyting á stjórn og kosning varaformanns og ritara 
Á aukaaðalfundi Bergrisans bs. þann 15. júní 2026 urðu breytingar á stjórn. Ása Valdís Árnadóttir fer úr 
stjórn og í hennar stað kemur Guðmundur Finnbogason. Sandra Sigurðardóttir fer einnig úr stjórn og í 
hennar stað kemur Ingimar Guðmundsson. Nýr varamaður fyrir Ingimar verður María Rún Þorsteinsdóttir 
í stað Halldórs B. Hreinssonar. Nýr varamaður fyrir Braga Bjarnason verður Linda Björk Hilmarsdóttir í stað 
Sveins Ægis Birgissonar. Stjórn og starfsfólk Bergrisans þakkar Ásu og Söndru, sem og fráfarandi 
varamönnum, kærlega fyrir þeirra framlag til Bergrisans og óskar þeim velfarnaðar í næstu verkefnum. 
 
Skv. samþykktum Bergrisans er Bragi Bjarnason sjálfkjörinn formaður. Á fundinum voru lagðar 
fram tillögur um að Guðmundur yrðir varaformaður og að Ingimar yrði ritari. 
 
Stjórn samþykkir samhljóða tillögur um varaformann og ritara. 
 

3. Búsetukjarni Dalsbakka – staða framkvæmda 
Búið er að jarðvegsskipta og steypa sökkla og plötu undir 6 íbúða búsetukjarna fyrir fatlað fólk við 
Dalsbakka á Hvolsvelli. Áætlað er að reisa húsið í september og afhenda það fullbúið vorið 2027. 
 

4. Aðalfundur Bergrisans 2026 
Lagt er til að aðalfundur Bergrisans verði haldinn þriðjudaginn 6. október kl. 13:00 á Teams. Tillaga að 
dagskrá er eftirfarandi: 

1. Kosning fundarstjóra og fundarritara 
2. Skipun þriggja aðila í kjörbréfanefnd 
3. Skýrsla stjórnar 
4. Kynning á ársreikningi 
5. Kynning á útkomuspá og fjárhagsáætlun 
6. Lögmæti fundarins samkvæmt niðurstöðu kjörbréfanefndar 

7. Umræður um skýrslu stjórnar, ársreikning, útkomuspá og fjárhagsáætlun. Útkomuspá og 
fjárhagsáætlun lagðar fram til samþykktar 

8. Skýrsla þjónusturáðs 
9. Þóknun stjórnar 
10. Tillögur um breytingar á samþykktum félagsins (ef einhverjar eru) 
11. Ráðning löggilts endurskoðanda 
12. Önnur mál 

 
Farið var yfir helstu málefni er snúa að aðalfundinum. Skrifstofustjóra er falið að senda út fundarboð fyrir 
aðalfundinn. 
 

5. Önnur mál 
Upplýst um stöðu úttektar á Sólheimum. 
 
 
Fundi slitið klukkan 14:25. 



Undirritunarsíða

Elliði Vignisson Bragi Bjarnason

Eggert Valur Guðmundsson Ingimar Guðmundsson

Guðmundur Finnbogason

